
1. TITULUA. XEDAPEN OROKORRAK
1. ARTIKULUA. APLIKAZIO ESPARRUA
Ondoko ordenantzak indarrean sartzean, aplikagarriak izango dira dokumentu honetan azaldutako esparruan: Eibarko Plan Orokorreko A.3.3 Ipurua azpiatalean. Indarrean egongo dira harik eta ondoko batek indargabetu edo aldatu ezean. 
2. ARTIKULUA. IRAUNALDIA
Ordenantza hauek indarrean sartuko dira testu osoa Probintziako Aldizkari Ofizialean argitaratu eta hurrengo egunetik aurrera. 

Baliogabetasunak, baliogabetzeak edo dokumentu honetako erabaki batzuen aldaketek ez diete gainerako aginduen baliotasunari eragingo, salbu eta hauetako bat aplikaezina izango balitz beste aginduekiko interrelazio edo mendekotasun egoeretan. 
3. ARTIKULUA. ITURRIAK ETA ARAU-HIERARKIA
Gainontzeko Lege, Araudi Orokor eta maila altuagoko xedapenak bete beharko ditu, Hirigintza eta Edifikazio Proiektuetan ordenantza hauek jarraitu beharko dira.

Era berean, ordenantza hauek errespetatu egin beharko dira, kasuan kasu, beharrezkoak liratezkeen xehetasun azterketetan. 
Eibarko Hiri-Antolamendurako Plan Bereziaren dokumentu hau balioan eta indarrean egongo da Eibarko Plan Orokorraren erabakiak betetzen dituen bitartean, honen ebazpenak aplikaezinak izango dira hierarkikoki maila altuagokoa den dokumentu horretan esandakoak  ezeztatzen baditu. 
Hau guztia osatzeko eta ordenantzetan aurreikusi gabeko alderdiak erregulatzeko orduan, aplikatu beharrekoak izango dira Eibarko Plan Orokorrean araututako Bizitegi-Zona Intentsiboen Eraikuntza Erregimen Nagusian eta Ordenantzetan bildutakoak.
Hala ere, Planaren irizpide orokorra da, malgua izatea interes publikoaren mesedetan izaera txiki eta zehaztuagoa (Xehetasun azterketa,  urbanizazio proiektuak…) duten eduki tekniko eta alderdi arkitektonikoen inguruan erabakitzeko orduan, betiere 2/2006 Legearen funtsezko parametro urbanistikoak betetzen diren bitartean, beste batzuen artean munta eta estandarrei dagokienez. 

4. ARTIKULUA. PROIEKTUAREN ETA BERE ARAUDIAREN DOKUMENTU OSAGARRIAK 
Proiektu hau ondoko dokumentuek osatzen dute: 
1. Dokumentua. Informazio- eta justifikazioko memoria. 
2. Dokumentua. Informazio-planoak 
3. Dokumentua. Antolamendu xehatuko planoak. 

4. Dokumentua. Antolaketa-arauen ikerketa eta betearazpenaren kudeaketa.
5. Dokumentua. Garapeneko Arau urbanistikoak.

6 Dokumentua. Bideragarritasun ekonomiko-finantzarioaren ikerketa.

Proiektu honen eduki arauemailea aurreko paragrafoan adierazitako dokumentu-multzoak definituta geratu arren, 2. eta 3. dokumentuak (Informazio-planoak eta Antolamendu xehatuko planoak) eta 5. Dokumentua (Garapeneko Arau urbanistikoak) dira izaera espezifikoki arauemailea dutenak eta jarduera urbanistikoa erregulatzen dutenak, ondorioz jarduera urbanistiko orok bere arauetara moldatu beharko du. 
Gainerako dokumentuak informazioa emateko dira.
Eskala desberdinetako plano arauemaileetako erabaki urbanistikoren batean desadostasuna balego, eskala handiagoko planoaren erabakia jarraituko da; betiere, baldin eta azken hauek desadostasuna sorrarazi duten akats materialik ez duten bitartean. 
 II. Titulua. PLANGINTZAREN GARAPENA
6. ARTIKULUA. GARAPEN-PROGRAMA
Ipuruako Kirol-Ekipamenduetarako Sistema Orokorraren Plan Berezia (A.33. Ipurua) jasotzen duen dokumentu hau berau osatuko duen betearazpen- eta urbanizazio osagarriko proiektu baten bidez osatu eta garatuko da. 
 III. Titulua. erabilera araudia
KIROL-EKIPAMENDUETARAKO SISTEMA OROKORRA
Area-eremua modu honetara kalifikatzen da, Eibarko Plan Orokorraren arabera ekipamenduaren erabilera ERABILERA 3 – USO 3 bezala izendatzen da.  
7. ARTIKULUA. EKIPAMENDUAREN ERABILERAREN DEFINIZIOA 

Ekipamenduaren erabilerak bere baitan hartzen ditu jardueretara zuzendutako eraikin, esparru eta lokalak. Jarduera hauen azken helburua herritarrei beharrezko zaizkien zerbitzuak eskaintzea da, horretarako aisialdirako, hezkuntzarako, aberaste kulturalerako, osasunerako, asistentzirako, ongizaterako eta bizi-kalitatearen hobekuntzarako hornitzea.

8. ARTIKULUA. IPURUA-REN ERABILERA-MOTA
Eibarko Plan Nagusiak ekipamenduaren erabilera motak zehazten ditu. Ipuruako eremua Erabilera Mota 1 bezala definitua dago. Kiroletakoa. 
1 Mota. Kiroletakoa.
Mota honetakoak dira kirol edo gorputz-hezkuntzara bideratutako jarduerak, irakaskuntza-jarduerak eta erakusketak, baita ere jarduera nagusiaren osagarriak diren ekintzak.

Ez dira mota honetakoak fisiko edo funtzionalki beste erabilera batzuetara lotutakoak, esaterako unibertsitate-mailakoak, irakaskuntza-alorrekoak, eta abar.
Mota honetan sartzen dira, adibide gisa: kanpoko kirol-instalazioak, estalitakoak, gimnasioak, kiroldegiak, eta abar.
9. ARTIKULUA. IPURUA-REN ERABILERA MOTA OSAGARRIAK

2. Mota. Irakaskuntzakoa
Pertsonen giza-heziketara eta intelektualera bideratutako jarduerak sartzen dira hemen, beraien maila desberdinetan; mota honetakoak dira ikerketa-, zainketa- eta administrazio-jarduerak, esaterako, jangelak, kafetegiak, zainketa eta kontserbazio- arduradunaren etxebizitza, eta abar.
Adibide gisa, mota honetakoak dira: unibertsitate-zentroak (fakultateak, unibertsitate-eskola teknikoak), lehen mailako-zentroak, bigarren mailakoak, haurreskolak, eskolaurrekoak, batxilergoa, haurtzaindegiak, heziketa bereziko zentroak, helduentzako irakaskuntza, akademiak,  lanbide-lantegiak, kontserbatorioak, arte- eta lanbide-eskolak, irakaskuntzara bideratutako ikerketa zientifiko eta teknikoko zentroak, eta abar.

9. Mota. Soziokulturala
Mota honetako jarduerak ezagutzen zainketa eta transmisiora bideratzen dira: arte-erakusketak eta ikerkuntza, jarduera soziokulturalak, elkarte eta harremanezkoak, baita ere jarduera nagusiaren osagarriak diren ekintzak. Mota honetakoak dira, adibide gisa:  kultur-etxeak, liburutegiak, artxiboak, museoak, erakusketa-aretoak, auzo-elkarteak, kultur-elkarteak, kirol-elkarteak, hiritar-elkarteak, klub-egoitzak, eta abar.

Hirugarren sektoreko erabilera (7. erabilera) 3. mota Komertziala. “Txikizkako Salmenta, ez kontzentratua” ataleko ostalaritza erabilera
Hirugarren sektoreko erabileraren definizioa: 
Mota honetakoak dira salerosketara eta zerbitzu-pertsonal, administratibo edota salgai zein diru transakzioetara bideratutakoak. Ez dira mota honetakoak hornikuntza eta hiri eta administrazio-zerbitzuetako jarduerak. Aurrez erakustera bideratutako jarduerak eta publikoari zerbitzu ematera zuzenduak sartzen dira hemen, betiere jarduera komertziala produkzio-zentrotik bananduta dagoen bitartean. 
Hemen sartzen dira eguneroko produktuen saltokiak (janaria eta etxeko gaiak), autozerbitzu-erregimenean, edota ohiko-salmenta sailekin, betiere beraien azalera 400 metro koadro baino handiagoa ez denean (400 m2).
Halaber, mota honetakoak dira erosketara, txikizkako salmentara edo salgai-trukera zuzendutako jarduera edo zerbitzu pertsonalak, berauen berehalako biltegiratzea barne hartzen delarik. Jarduerotan, erlazio ez aditua ezartzen da produktu eta ondareen merkaturatze eta trukaketan, ostalaritza zerbitzuetan, makineria txikiko konponketetan eta zerbitzu orokorrem eskaintzan.
Ondare eta produktuen komertzializazioan sartzen dira, adibidez: janari-dendak; edari-dendak, estankoak, arropa-dendak, jantzigintza edo konponketa-dendak, etxe-tresna dendak, auto-hornikuntza dendak, eta abar.
Ostalaritza zerbitzua eskaintzen dutenak dira, adibidez: jatetxeak, tabernak, kafetegiak, pub-ak, diskotekak, joko-aretoak, jai-aretoak, eta abar.
Konponketa-zerbitzuen barruan sartzen dira, adibidez: makinaria txikia, etxetresna elektrikoak eta kontsumo-ondareak konpontzen dituzten lokalak. 

Zerbitzu pertsonalen barruan sartzen dira, adibidez: tindategiak, garbitegiak, ile-apaindegiak, apaindegiak, eta abar. 

Zerbitzu orokorren eskaintzan sartzen dira, adibidez: 75 m² edo gutxiagoko azalera duten mezulari zerbitzuen lokalak, liburu-dendak paper-dendak, inprimategiak, eta abar.
Beste erabilera batzuk (9. erabilera) 1. Mota. Beste erabilera bati atxikitako garaje eta aparkaleku lokala eta 2. mota. Eraikinen instalazio orokorrak edo komunak”, ezarritako erabilerei lotuak
Hiri eta administrazio zerbitzuen erabilera (4. erabilera) 3.mota. Aparkaleku autonomoak

Ibilgailuak aparkatzeko soilik diren, eta, beraz, beste inolako erabilerari loturik ez dauden espazioak hartzen ditu. Garajearekiko desberdintasuna hau da: garajea ibilgailuak aparkatzeko gunea dela, baina beste erabilera nagusi bati atxikia eta haren zerbitzura dagoena.
IV TITULUA. ERAIKUNTZAKO ORDENANTZA OROKORRAK
Eibarko Plan Orokorreko 9. TITULUAn ezarritako eraikuntza betebeharrak aplikatu beharko dira garaiera eta hegalen baldintzak salbuetsiz, hauek modu honetara geratuko dira.  
10. ARTIKULUA. GARAIERA MINIMOA
Ekipamendu, hiri eta administrazio-zerbitzu eta hirugarren sektore-komertzial eta bulegoetara bideratutako erakinetan:

· Garaiera libre minimoa: 3,00 metro

· Garaiera libre maximoa: 4,50 metro

· Garaiera erabilgarri minimoa: 2,50 metro, ondoko salbuespenarekin

· 2,20 metro zerbitzu eta instalazio-lokaletan, bainugela eta komunak barne.

· Garajeetan lokalaren altuera libre gutxieneko 2,3m izano da, oro har. Horrez gain, 2m jaits daiteke kanalizatzeen edo eigurazko elementu linealen azpian.
11. ARTIKULUA. HEGALAK
Eibarko Plan Orokorrak ezarritako baldintza orokorrak mantentzen dira, Santa Ines eta Ipurua kaleetako hegalak izan ezik, hauek erantsitako planoetan zehazten dira.
v TITULUA.   Lurzoru motak. Lurjabetzaren estatutu juridikoa

1.1.   1. KAPITULUA ERAIKUNTZAREN ERREGIMENA

12. ARTIKULUA
Eibarko Plan Orokorreko 2. TITULUA 2.3. KAPITULUA ERAIKUNTZAREN ERREGIMENA aplikatuko da. 

VI TITULUA. ERAIKUNTZAREN BABESA

13. ARTIKULUA

Eibarko Plan Orokorreko 11. TITULUA ERAIKUNTZAREN BABESA aplikatuko da.

